
25 Oktober 2026 

Geloof deur liefde tot dade  

        

            HALLO. 
            HOOGLAND  

041 367 1485 | info@pehoogland.co.za | www.pehoogland.co.za  |  079 815 9325  

Welkom by die Hoogland-geloofsfamilie! 

As jy vandag vir die eerste keer by Hoogland kuier of as nuwe lidmaat 

aansluit, is dit lekker om jou en jou gesin hier te verwelkom.  

Mag jy vandag iets van God se liefde en die warmte van               

hiérdié geloofsfamilie beleef. 

Kom drink gerus ná afloop van die erediens 'n koppie koffie en maak 

seker jy stop by die dame by die info@PEHoogland-tafel  in die 

voorportaal. Sy sien daarna uit om jou te ontmoet en sal met graagte 

help dat jy sommer gou tuis voel. 

Vir meer inligting kan jy www.pehoogland.co.za besoek, ŉ WhatsApp 

stuur na 079 815 9325 en die Kerkkantoor sal jou kontak en neem 

asseblief 'n "Nuwe Intrekkers"-koevert in die brosjurevakkies. 



09:00 Oggenddiens - Hervormingsfees & Nagmaal: Ds Sunell Ribbens  
Baie dankie aan die koor van Laerskool Newton Park onder leiding van Mev Martinette Coetzee. 

10:00 GVG in hulle onderskeie lokale  

16:30 Buffelsfonteindiens - Nagmaal: Ds Sunell Ribbens  
 

Deurkollekte: Martin de Lange 

( … hy is ’n sendeling wat tans in Frankryk woon en daar help met sendingwerk) 

Program van die dag 

Program vir die week: 

Dinsdag: 27 Oktober  

09:30 Bybelstudie in die Voorhuis 

11:00 Gebedsaksie in die Kapel 

18:00 Bybelstudie in die Voorhuis 

18:30 Kerkraadsvergadering 

Woensdag: 28 Oktober  

10:00 Gesamentlike Bybelstudie 

Afsluiting 

Donderdag: 29 Oktober  

18:00 Doopkursus  

Vrydag: 30 Oktober  

05:15 Mannebedienning  

Algemeen 

Gebedsversoeke kan hoogs          

vertroulik per WhatsApp gestuur word 

na 079 815 9325.  

Matrieks - Hoogland bid saam 

vir :Wiskunde Vr 2, IGO, Engels 

Vr 1, Rekeningkunde, Geografie 

Kaartwerk, CAT, Fisiese 

Wetenskap & Toerisme. 



Gemeentepiekniek | Dis tyd vir lekker saamkuier! 

Sondag 8 November om 10:00 | Direk ná die oggenddiens 
Dit is weer Piekniektyd! Stof solank daardie piekniekmandjie af, bring jou kombers 

en kom geniet 'n heerlike oggend saam. Daar wag ook iets lekkers vir die kinders 

om te geniet! 
 

R80 per pizza | Dun of tradisionele basis 

Pepperoni: Tamatiebasis, pepperoni en mozzarellakaas. 

BBQ Chicken: BBQ-sous, hoender en mozzarellakaas. 

Vegetarian: Tamatiebasis, groenrissie, uie, tamatieblokkies en mozzarellakaas. 

Ham & Pine: Tamatiebasis, ham, pynappel en mozzarellakaas. 

Regina: Tamatiebasis, sampioene, ham en mozzarellakaas. 

Triple Cheese: Tamatiebasis, cheddar- en mozzarellakaas. 
 

Bestel jou pizza sommer AANLYN! Kry die skakel by die kerkkantoor of stuur 'n 

WhatsApp na 079 815 9325 met PIZZA + jou naam en van. Die kantoor stuur dan 

die bestelskakel.  

Kom kuier, kom lag en geniet net weer die lekkerte van geloofsfamilie-wees! 



12 Maande   |    12 Borge   |   Een Geloofsfamilie 

R1 000 vir 1 maand se borgskap – 12 maande se blootstelling! 

Hoogland bied besighede die geleentheid 

om 'n maand in die 2027 Jaarprogram te 

borg. Met net R1 000 help jy om die 

drukkoste laag te hou, terwyl jou besigheid 

se advertensie en kontakbesonderhede die 

hele jaar onder die oë van die hele 

Hoogland-geloofsfamilie bly! 

Hoe werk dit? 

-  Kies die maand wat jy graag wil borg  (first come, first served) 

-  Kontak Annalize in die kerkkantoor om jou maand te bespreek. 

-  Stuur jou logo of advertensie in hoë resolusie na annalize@pehoogland.co.za. 

-  Stuur jou bewys van betaling aan finansies@pehoogland.co.za. 

Die 2027 Jaarprogram word reeds vroeg in Desember versprei! 

Een maand se borgskap. ’n Hele jaar se sigbaarheid. 

Dankie dat jou besigheid help om Hoogland se Jaarprogram moontlik te maak!  

mailto:annalize@pehoogland.co.za


Hoogland Fondsinsamelings ... 

Hoogland se Fondsinsamelingskomitee kyk met groot dankbaarheid terug op 'n 

paar heerlike geleenthede die afgelope tyd! 

Andriëtte Norman se vertoning was beslis 'n aand om te onthou! Al was die 

finansiële wins nie so groot soos gehoop nie, sal elkeen wat daar was saamstem – 

wat 'n ongelooflike aand en wat 'n ongelooflike stem! 

Vetkoek Vrydag was 'n wegholsukses met meer as 400 vetkoeke wat voorberei en 

verkoop is. Dit bevestig maar net weer – Hoogland hou van lekker saam eet en 

kuier! 

Hoogland se Gholfdag was eweneens 'n reuse sukses! Met 'n vol veld en goeie 

ondersteuning van putjieborgskappe, is hierdie beslis 'n geleentheid wat gekom het 

om te bly. Die gholfers sien reeds uit na volgende jaar se Hoogland Ope! 
 

EN NOU... KRISMIS-MUSIEK-BINGO! DAGBOEK DIE DATUM! 

Die volgende lekker saamkuiergeleentheid is Hoogland se eie Krismis-Musiek-Bingo

-aand! 'n Aand vol Kersmusiek, lekker lag en hope pret! Moenie wag nie – kry     

solank 7 van jou beste vriende of slimste kollegas (of sommer jou skoonfamilie!) 

bymekaar en bespreek julle tafel by die kerkkantoor. 

Vrydag, 20 November om 18:00 vir 18:30 

R250 per persoon – sluit sap, peuselhappies en 3 Bingo-kaarte in. 

Help sommer ook om die woord te versprei! Nooi jou vriende, familie en kollegas 

en kom maak hierdie aand saam 'n groot sukses! 
 

Dis nog nie al nie! Daar word ook reeds gewerk aan Hoogland se opwindende 

Digitale Handelsblad, waar besighede en enigeen wat iets wil adverteer, die ge-

leentheid sal kry om dit te doen. Stel gerus nou reeds jou belangstelling by die 

kerkkantoor bekend en laat weet vir Annalize of gesels met Heinrich Karsten. 
 

BAIE DANKIE aan die Fondsinsamelingskomitee vir die entoesiasme, kreatiwiteit en 

harde werk waarmee elke projek aangepak word! 

Wil jy graag deel wees van die Fondsinsamelingskomitee? Daar is altyd plek vir nog 

hande, vars idees en mense wat graag wil saamwerk! Gesels sommer hierdie week 

met Heinrich Karstens of Annalize by die kerkkantoor en kom raak betrokke. 

By Hoogland gaan fondsinsameling immers oor soveel meer as net geld – dis ook 

oor saamwees, saamwerk en geloofsfamilie wees!  

